
Orde do 25 de xaneiro de 2022 pola que se actualiza a normativa de avaliacién nas
ensinanzas de educacion primaria, de educacion secundaria obrigatoria e de
bacharelato no sistema educativo de Galicia

Ultima version

MODIFICACIONES

Orde do 26 de maio de 2023
Derrogada por disposicidén derrogatoria unica.

O contido desta orde sera de aplicacion a partir do curso escolar 2021-22.

A Lei organica 3/2020, do 29 de decembro, pola que se modifica a Lei organica 2/2006, do 3 de
maio, de educacion, establece na sua disposicién derradeira quinta o seu calendario de
implantacion, que recolle que ao inicio do curso seguinte & entrada en vigor da lei se
implantaran as modificacidns introducidas na avaliacion e nas condiciéons de promocién das
diferentes etapas educativas e as modificacidéns introducidas nas condicidns de titulacién da
educacién secundaria obrigatoria, dos ciclos formativos de grao basico e do bacharelato.

O Decreto 105/2014, do 4 de setembro, polo que se establece o curriculo da educacién primaria
na Comunidade Auténoma de Galicia, e o Decreto 86/2015, do 25 de xufio, polo que se
establece o curriculo da educacién secundaria obrigatoria e do bacharelato na Comunidade
Auténoma de Galicia, regularon aspectos referidos a avaliacién, & promocion e, de ser o caso, a
titulacion para as etapas educativas de educacion primaria, educacién secundaria obrigatoria e
bacharelato.

A Orde do 9 de xuiio de 2016 pola que se regula a avaliacién e a promocién do alumnado que
cursa educacién primaria na Comunidade Auténoma de Galicia regulou aspectos referidos &

avaliacion e & promocién do alumnado de educacion primaria, segundo os principios
establecidos no Decreto 105/2014, do 4 de setembro.

A Orde do 21 de decembro de 2007 pola que se regula a avaliacion na educacién secundaria
obrigatoria na Comunidade Auténoma de Galicia regulou os elementos precisos para levar a
cabo a avaliacién do proceso de aprendizaxe, a promocion e a titulacion do alumnado da
educacion secundaria obrigatoria.

Este documento es de caracter informativo y no tiene valor juridico. Esta elaborado Gnicamente a partir de las normas publicadas en Lex.gal.

DE GALICIA

A Orde do 24 de xufio de 2008 pola que se desenvolve a organizaciéon e o curriculo das
ensinanzas de bacharelato na Comunidade Auténoma de Galicia regulou aspectos sobre a
avaliacion, a promocidn e a titulaciéon do alumnado no bacharelato.

A Orde do 5 de maio de 2011 pola que se regulan determinados aspectos relativos ao
desenvolvemento do bacharelato e se complementa a normativa sobre esta etapa
complementou, entre outros, certos aspectos normativos da avaliacién no bacharelato.

En desenvolvemento das referidas modificacions introducidas na Lei orgdnica 2/2006, do 3 de
maio, de educacion, o Real decreto 984/2021, do 16 de novembro, estableceu, entre outras, a
avaliacién e a promocion na educacién primaria, asi como a avaliaciéon, a promocién e a
titulacion en educacidn secundaria obrigatoria e en bacharelato.

En consecuencia, procede actualizar a normativa relativa @ avaliacion, a promocion e, de ser o
caso, a titulacién nas ensinanzas de educacion primaria, de educacién secundaria obrigatoria e
de bacharelato que resulten de aplicacién ata a implantacion das modificaciéns introducidas
pola Lei organica 3/2020, do 29 de decembro, pola que se modifica a Lei orgdnica 2/2006, do 3
de maio, de educacion, no curriculo, na organizacién e nos obxectivos e nos programas de cada
unha desas etapas, nos centros docentes da Comunidade Auténoma de Galicia.

De conformidade con todo o exposto e no exercicio das atribuciéns conferidas polo artigo 34.6
da Lei 1/1983, do 22 de febreiro, de normas reguladoras da Xunta e da stua Presidencia, e de
acordo co establecido no Decreto 198/2020, do 20 de novembro, polo que se establece a
estrutura orgdnica da Conselleria de Cultura, Educacién e Universidade, por proposta da
Secretaria Xeral de Educaciéon e Formacion Profesional,

DISPONO:
CAPITULO | Disposiciéns xerais

Artigo 1. Obxecto

Esta orde ten por obxecto actualizar a normativa sobre a avaliacion e a promocién na
educacion primaria, asi como sobre a avaliacion, a promocion e a titulacién na educacién
secundaria obrigatoria e no bacharelato.

Artigo 2. Ambito de aplicacién

Esta orde serd de aplicacién nos centros docentes correspondentes ao ambito de xestién da
Comunidade Auténoma de Galicia en que se impartan as ensinanzas de educacién primaria,
de educacién secundaria obrigatoria e de bacharelato.

Artigo 3. Caracter da avaliacion

1. A avaliacion ten como finalidade a valoracién dos procesos e dos resultados de
aprendizaxe do alumnado, e do exercicio da practica docente.

2. O profesorado avaliard tanto as aprendizaxes do alumnado como os procesos de ensino e
a sua propia practica docente, para o cal establecera indicadores de logro nas
programacions docentes.

3. Co fin de garantir o dereito do alumnado a unha avaliacién obxectiva e a que a sua
dedicacién, o seu esforzo e o seu rendemento sexan valorados e recofiecidos con
obxectividade, estarase ao disposto na Orde do 2 de marzo de 2021 pola que se regula o
dereito do alumnado & obxectividade na avaliacion e se establece o procedemento de
reclamacion das cualificacions obtidas e das decisiéns de promocién e obtencién do titulo
académico que corresponda, en educacién infantil, educacién primaria, educacién secundaria
obrigatoria e bacharelato.

Artigo 4. Atencion as diferenzas individuais na avaliacion

1. Os centros aplicaran as medidas mais adecuadas para que as condicions de realizacion dos
procesos asociados & avaliacion se adapten as circunstancias do alumnado con necesidade
especifica de apoio educativo, de acordo coa Orde do 8 de setembro de 2021 pola que se
desenvolve o Decreto 229/2011, do 7 de decembro, polo que se regula a atencion a
diversidade do alumnado dos centros docentes da Comunidade Auténoma de Galicia nos que
se imparten as ensinanzas establecidas na Lei orgdnica 2/2006, do 3 de maio, de educacion.
Estas adaptacidéns en ningun caso se teran en conta para minorar as cualificaciéons obtidas
polo alumnado.

2. Para permitir a valoracion obxectiva de todo o alumnado promoverase o uso xeneralizado
de instrumentos de avaliacion variados, diversos e adaptados as distintas situacions de
aprendizaxe.

3. Cando as circunstancias persoais da alumna ou do alumno con necesidades educativas
especiais o aconsellen, para a consecucidn dos obxectivos do ensino basico, este alumnado
podera prolongar un curso adicional a sua escolarizacion. Estas circunstancias poderan ser
permanentes ou transitorias e deberan estar suficientemente acreditadas polos servizos de
orientacion.

CAPITULO Il Educacién primaria

Artigo 5. Avaliacién

1. A avaliacion da aprendizaxe do alumnado levarase a cabo tomando como referentes para a
valoracion do grao de adquisiciéon das competencias e do logro dos obxectivos da etapa os

criterios de avaliacién e, de ser o caso, os estandares de aprendizaxe que se recollen no
Decreto105/2014, do 4 de setembro, polo que se establece o curriculo da educacion primaria
na Comunidade Auténoma de Galicia.

2. Os referentes da avaliacién no caso do alumnado con adaptacién curricular serdn os
incluidos na devandita adaptacion, sen que isto poida impedirlle a promocidn ao curso ou a
etapa seguinte.

3. A avaliacién do alumnado serd continua e global, e tera en conta o seu progreso no
conxunto dos procesos de aprendizaxe.

4. No contexto deste proceso de avaliacién continua, cando o progreso dunha alumna ou dun
alumno non sexa o axeitado estableceranse medidas de reforzo educativo. Estas medidas
adoptaranse en calquera momento do curso, tan pronto como se detecten as dificultades,
con especial seguimento da situacién do alumnado con necesidades educativas especiais, e
estardn dirixidas a garantir a adquisicion das aprendizaxes imprescindibles para continuar o
proceso educativo.

5. A avaliacion das competencias clave estd integrada na avaliacion dos procesos de
aprendizaxe do alumnado, na medida en que ser competente supén mobilizar os
cofiecementos, as destrezas, as actitudes e os valores para dar resposta as situaciéns
expostas, dotar de funcionalidade as aprendizaxes e aplicar o que se aprende desde unha
formulacion integradora.

6. Na valoracion do desenvolvemento das competencias do alumnado teranse en
consideracion, de ser o caso, os estandares de aprendizaxe das diferentes areas que se
relacionan cunha mesma competencia, os cales conforman o perfil desa competencia.

Artigo 6. Promocién

1. Ao finalizar os cursos segundo, cuarto e sexto da etapa, e como consecuencia do proceso
de avaliacion, o equipo docente do grupo, na sesién de avaliacion final, decidird sobre a
promocion do alumnado. A decisién sera adoptada de xeito colexiado, tendo en conta os
criterios de promocién e tomando especialmente en consideracion a informacion e o criterio
do profesorado titor. A promocidn no resto de cursos da etapa serd automatica.

2. O alumnado que acade a promocion de curso con algunha area con cualificaciéon negativa
recibird os apoios necesarios para recuperar as aprendizaxes que non alcanzara o curso
anterior.

3. O alumnado que non acade a promocion permanecerd un ano mais Nno mesmo curso. A
permanencia no mesmo curso considerarase unha medida de caracter excepcional e
tomarase se, tras aplicar as medidas ordinarias suficientes, adecuadas e personalizadas para
atender o desfasamento curricular ou as dificultades de aprendizaxe da alumna ou do
alumno, o equipo docente considera que a permanencia un ano mais no mesmo curso € a
medida mdis adecuada para favorecer o seu desenvolvemento. Nese caso, o equipo docente
organizard un plan especifico de reforzo para que, durante ese curso, a alumna ou o alumno

poida alcanzar o grao de adquisicion das competencias correspondentes. Esta decision sé
poderd adoptarse unha vez durante a etapa, oidas as nais, 0s pais ou as persoas que exerzan
a titoria legal, e terd, en todo caso, caracter excepcional.

4. Para a elaboraciéon e o seguimento do plan especifico de reforzo, a que se refire o punto
anterior, seguirase o establecido no artigo 50 da Orde do 8 de setembro de 2021, pola que se
desenvolve o Decreto 229/2011, do 7 de decembro, polo que se regula a atencion a
diversidade do alumnado dos centros docentes da Comunidade Auténoma de Galicia nos que
se imparten as ensinanzas establecidas na Lei organica 2/2006, do 3 de maio, de educacién.

5. Ao finalizar os cursos segundo e cuarto da etapa o profesorado titor emitira un informe
sobre o grao de adquisicidon das competencias de cada alumna ou alumno, indicando, de ser o
caso, as medidas de reforzo que se deben prever no ciclo seguinte.

6. Co fin de garantir a continuidade do proceso de formacion do alumnado, cada alumna ou
alumno dispora ao finalizar a etapa dun informe elaborado pola sua titora ou polo seu titor
sobre a sua evolucion e o grao de adquisicién das competencias desenvolvidas. No caso de
alumnado con necesidades educativas especiais, o informe deberd reflectir as adaptacions e
medidas adoptadas, e a sua necesidade de continuidade na seguinte etapa escolar.

CAPITULO IIl Educacién secundaria obrigatoria

Artigo 7. Avaliacién

1. A avaliacion da aprendizaxe do alumnado levarase a cabo tomando como referentes para a
comprobacién do grao de adquisicion das competencias e do logro dos obxectivos da etapa
os criterios de avaliacién e, de ser o caso, os estdndares de aprendizaxe que se recollen no
Decreto 86/2015, do 25 de xuio, polo que se establece o curriculo da educaciéon secundaria
obrigatoria e do bacharelato na Comunidade Auténoma de Galicia.

2. Os referentes da avaliaciéon no caso do alumnado con adaptacién curricular seran os
incluidos na devandita adaptacién, sen que isto poida impedirlle a promocién ao seguinte
curso ou a obtencién do titulo de graduado ou graduada en educacién secundaria obrigatoria.

3. A avaliacion do proceso de aprendizaxe do alumnado de educacién secundaria obrigatoria
serd continua, formativa e integradora.

4. No contexto do proceso de avaliacién continua, cando o progreso dunha alumna ou dun
alumno non sexa o adecuado, estableceranse medidas de reforzo educativo. Estas medidas
adoptaranse en calquera momento do curso, tan pronto como se detecten as dificultades,
con especial seguimento da situacion do alumnado con necesidades educativas especiais, e
estaran dirixidas a garantir a adquisicién das aprendizaxes imprescindibles para continuar o
proceso educativo.

Consulte la informacién contenida al respeto en la seccion de preguntas frecuentes.

5de19



lex.gal onTa

5. A avaliacién das aprendizaxes das alumnas e dos alumnos terd un caracter formativo e
sera un instrumento para a mellora tanto dos procesos de ensino como dos procesos de
aprendizaxe.

6. A avaliacion do proceso de aprendizaxe do alumnado debera ser integradora e deberan
terse en conta como referentes Ultimos, desde todas e cada unha das materias ou ambitos,
a consecucion dos obxectivos establecidos para a etapa e o desenvolvemento das
competencias correspondentes. O caracter integrador da avaliacion non impedird que o
profesorado realice de xeito diferenciado a avaliacion de cada materia ou dmbito tendo en
conta os seus criterios de avaliacidn e, de ser o caso, os estandares de aprendizaxe de cada
unha delas.

7. Ao longo de cada curso realizaranse para cada grupo tres sesidns de avaliacidén parciais.
Asi mesmo, farase o sequimento da recuperacion das materias ou dos &mbitos pendentes, se
for o caso. A derradeira destas tres avaliacions realizarase nas datas que se determinen na
norma que estableza o calendario escolar para cada curso.

8. O periodo abranguido entre a terceira avaliacion parcial e a avaliacién final dedicarase a
actividades de apoio, reforzo, recuperaciéon, ampliaciéon e titoria. Nese sentido, para o
alumnado que tefia materias ou dmbitos con partes sen superar logo de realizada a terceira
avaliacién parcial, o equipo docente realizard un breve informe de avaliacién individualizado
que debe servir de base para o desefio das correspondentes actividades de recuperacién. A
cualificaciéon definitiva das materias ou dos ambitos farase efectiva na avaliacién final de
curso.

9. Na avaliacion final de cada curso realizarase unha valoracién das competencias clave. Os
resultados expresaranse nos termos de insuficiente (IN), para as cualificaciéns negativas, e
suficiente (SU), ben (BE), notable (NT) ou sobresaliente (SB), para as cualificacidns positivas.

10. A persoa titora recollera en acta, para cada sesidon de avaliacion, as decisions e os
acordos acadados referidos a cada alumna e alumno, e ao grupo no seu conxunto.

11. As decisions adoptadas polo equipo docente iran referidas & promocion e a titulacién do
alumnado, as medidas de atencion & diversidade e a todas as que incidan no proceso
educativo do alumnado. De non existir unanimidade no equipo docente, a toma de decisions
requirird o acordo favorable da maioria simple dos seus membros.

Artigo 8. Promocién

1. Ao finalizar cada un dos cursos da etapa e como consecuencia do proceso de avaliaciéon, o
equipo docente da alumna ou do alumno, na sesion de avaliacién final, decidird sobre a sua
promocion. A decision sera adoptada de xeito colexiado, atendendo & consecucién dos
obxectivos, ao grao de adquisicién das competencias establecidas e & valoraciéon das
medidas que favorezan o progreso da alumna ou do alumno, e tendo en conta os criterios de
promocioén.

Este documento es de caracter informativo y no tiene valor juridico. Esta elaborado Gnicamente a partir de las normas publicadas en Lex.gal.

2. Para os efectos do disposto no punto anterior, acadard a promocién dun curso a outro o
alumnado que superase as materias ou os ambitos cursados ou tefia avaliacién negativa
nunha ou dudas materias, considerandose para o cdmputo as materias non superadas do
propio curso e as de cursos anteriores. Ademais de nos casos anteriores, o equipo docente
podera decidir a promocién dunha alumna ou dun alumno, sempre que se cumpran tamén
todas as condicions seguintes:

a) Que a media aritmética das cualificaciéns obtidas en todas as materias en que estea
matriculada ou matriculado nese ano académico sexa igual ou superior a cinco.

b) Que o equipo docente considere que a natureza das materias non superadas lle permite
sequir con éxito o curso seguinte.

c) Que o equipo docente considere que ten expectativas favorables de recuperacion.

d) Que o equipo docente considere que a devandita promocién beneficiara a sua evolucién
académica.

3. O alumnado que acade a promocion de curso con materias sen superar debera seguir un
plan de reforzo en cada unha desas materias, destinado & sua recuperaciéon e & sua
superacion.

4. Para a elaboracién e o seguimento do plan de reforzo a que se refire o punto anterior,
seguirase o establecido no artigo 51 da Orde do 8 de setembro de 2021, pola que se
desenvolve o Decreto 229/2011, do 7 de decembro, polo que se regula a atencion a
diversidade do alumnado dos centros docentes da Comunidade Auténoma de Galicia nos que
se imparten as ensinanzas establecidas na Lei organica 2/2006, do 3 de maio, de educacion.

5. O alumnado que non acade a promocién permanecera un ano mais no mesmo curso. A
permanencia no mesmo curso considerarase unha medida de caracter excepcional e
tomarase logo de esgotar as medidas ordinarias de reforzo e apoio para superar as
dificultades de aprendizaxe da alumna ou do alumno. En todo caso, a permanencia no
mesmo curso planificarase de maneira que as condicidns curriculares se adapten &s
necesidades do alumnado e estean orientadas & superacién das dificultades detectadas, asi
como ao avance e ao afondamento nas aprendizaxes xa adquiridas. Estas condiciéns
recolleranse nun plan especifico personalizado con cantas medidas se consideren adecuadas
para este alumnado.

6. Para a elaboracién e o seguimento do plan especifico personalizado a que se refire o
punto anterior, seguirase o establecido no artigo 52 da Orde do 8 de setembro de 2021, pola
que se desenvolve o Decreto 229/2011, do 7 de decembro, polo que se regula a atencién a
diversidade do alumnado dos centros docentes da Comunidade Auténoma de Galicia nos que
se imparten as ensinanzas establecidas na Lei organica 2/2006, do 3 de maio, de educacion.

7. En todo caso, a alumna ou o alumno poderd permanecer no mesmo curso unha soa vez, e
duas veces como mdaximo ao longo do ensino obrigatorio. De xeito excepcional poderase
permanecer un ano mais no cuarto curso, ainda que se esgotase o maximo de permanencia,

sempre que o equipo docente considere que esta medida favorece a adquisicion das
competencias establecidas para a etapa. Neste caso poderase prolongar un ano o limite de
idade a que se refire o artigo 4.2 da Lei orgdnica 2/2006, do 3 de maio, de educacion.

Artigo 9. Consello orientador

1. Ao finalizar o segundo curso entregaraselles aos pais, as nais ou as persoas que tefian a
titoria legal de cada alumna ou alumno un consello orientador. Este consello incluirda un
informe sobre o grao de logro dos obxectivos e de adquisicion das competencias
correspondentes, asi como unha proposta a pais, nais ou titores ou titoras legais, ou, de ser
o caso, @ alumna ou ao alumno, da opcién que se considere mais adecuada para continuar a
sua formacion, que podera incluir a incorporacion a un programa de diversificacién curricular
ou a un ciclo formativo de grao basico.

2. Ilgualmente, ao finalizar a etapa ou, de ser o caso, ao concluir a sta escolarizacion, todo o
alumnado recibira un consello orientador individualizado que incluird unha proposta sobre a
opcion ou as opcidns académicas, formativas ou profesionais que se consideran mais
convenientes. Este consello orientador terd por obxecto que todo o alumnado atope unha
opcién adecuada para o seu futuro formativo.

3. Ademais de nos casos anteriores, cando o equipo docente considere conveniente propor a
pais, nais, titores ou titoras legais, ou a alumna ou ao alumno a sua incorporacién a un ciclo
formativo de grao basico ou a un programa de diversificacion curricular, ou ao primeiro
curso dun programa de mellora da aprendizaxe e do rendemento, nalgun outro curso en que
resulte de aplicacion, a devandita proposta formularase a través dun consello orientador
que se emitira con esa unica finalidade.

4. Este consello orientador elaborarao o profesorado titor, logo da informacidn recollida na
sesion de avaliacion final e co asesoramento do departamento de orientacion. Levard a
sinatura do profesorado titor e da persoa que exerza a xefatura do departamento de
orientacion, e o visto e prace da direccién do centro docente. O consello orientador
incluirase no expediente da alumna ou do alumno.

Artigo 10. Titulo de graduado en educacién secundaria obrigatoria

1. Ao finalizar o cuarto curso da etapa e como consecuencia do proceso de avaliacién, o
equipo docente da alumna ou do alumno, na sesién de avaliacién final, decidira sobre a sta
titulaciéon. A decision sera adoptada de xeito colexiado, atendendo & adquisiciéon das
competencias establecidas e a consecucién dos obxectivos da etapa, sen prexuizo do
establecido no artigo 7.2 desta orde, e tendo en conta os criterios de titulacion.

2. Para os efectos do disposto no punto anterior, obtera o titulo de graduado en educacién
secundaria obrigatoria o alumnado que supere todas as materias ou ambitos cursados.
Ademais de no caso anterior, o equipo docente poderd decidir a obtencién do titulo por
parte dunha alumna ou dun alumno, sempre que se cumpran tamén todas as condicidns
seguintes:

a) Que a media aritmética das cualificaciéns obtidas en todas as materias en que estea
matriculada ou matriculado nese ano académico sexa igual ou superior a cinco.

b) Que a xuizo do equipo docente a alumna ou o alumno adquirise as competencias
establecidas.

) Que a xuizo do equipo docente a alumna ou o alumno alcanzase os obxectivos da etapa.

3. O titulo de graduado en educacion secundaria obrigatoria sera unico e expedirase sen
cualificacion.

4. As alumnas e os alumnos recibiran, ao concluiren a sta escolarizacién na educacién
secundaria obrigatoria, unha certificacién oficial en que constard o nimero de anos cursados
e o nivel de adquisicién das competencias da etapa.

5. 0 alumnado que, logo de finalizado o proceso de avaliacion do cuarto curso de educacién
secundaria obrigatoria, non obtefia o titulo e supere os limites de idade establecidos no
artigo 4.2 da Lei orgdnica 2/2006, do 3 de maio, de educacion, tendo en conta asi mesmo a
prolongacién excepcional da permanencia na etapa que prevé a propia lei no artigo 28.5,
poderao facer nos dous cursos seguintes a través da realizaciéon de probas ou actividades
personalizadas extraordinarias das materias que non superase, de acordo co curriculo
establecido e coa organizacion e instrucions que dispofia a Secretaria Xeral de Educacién e
Formacién Profesional.

Artigo 11. Obtencidn do titulo de graduado en educacién secundaria obrigatoria desde a
formacion profesional bésica

A superacién da totalidade dos médulos incluidos nun ciclo de formacion profesional basica
conducira a obtencién do titulo de graduado en educacién secundaria obrigatoria.

Artigo 12. Matricula de honra

1. As alumnas e os alumnos que, logo da avaliacién final do cuarto curso, obtivesen unha
nota media do cuarto curso igual ou superior a nove puntos poderan recibir a mencion de
matricula de honra. A devandita mencién podera concederse, como maximo, a un nimero de
alumnas ou alumnos igual ao enteiro mais préximo ao 5 % do total de alumnado matriculado
no centro docente no cuarto curso.

En todo caso, cando no centro docente o total de alumnado matriculado no cuarto curso de
educacion secundaria obrigatoria sexa inferior a vinte, podera concederse unha mencién de
matricula de honra.

2. A obtencién da mencion de matricula de honra serd consignada nos documentos de
avaliacion da alumna ou do alumno.

Este documento es de caracter informativo y no tiene valor juridico. Esta elaborado Gnicamente a partir de las normas publicadas en Lex.gal.

3. Os criterios para a concesion das mencidns de matricula de honra ao alumnado serdn
previamente acordados e establecidos na concrecién curricular do centro, e deben ser
obxectivos e publicos.

CAPITULO IV Bacharelato

Artigo 13. Avaliacién

1. A avaliacion da aprendizaxe do alumnado levarase a cabo tomando como referentes para a
comprobacién do grao de adquisicion das competencias e do logro dos obxectivos da etapa
os criterios de avaliacion e, de ser o caso, os estandares de aprendizaxe que se recollen no
Decreto 86/2015, do 25 de xuiio, polo que se establece o curriculo da educaciéon secundaria
obrigatoria e do bacharelato na Comunidade Auténoma de Galicia.

2. A avaliacion da aprendizaxe do alumnado sera continua e diferenciada segundo as
distintas materias, tera un caracter formativo e serd un instrumento para a mellora tanto
dos procesos de ensino como dos procesos de aprendizaxe.

3. O profesorado de cada materia decidira, ao termo do curso, se a alumna ou o alumno
logrou os obxectivos e alcanzou o adecuado grao de adquisicién das competencias
correspondentes.

4. O alumnado que non supere algunha materia, logo da avaliacién final do periodo
ordinario, coa finalidade de lle facilitar a sia recuperacion, terd dereito a realizar unha proba
extraordinaria nas datas que se determinen na norma que estableza o calendario escolar
para cada curso.

5. Ao longo de cada curso realizaranse para cada grupo tres sesions de avaliacidn parciais.
Asi mesmo, farase o seguimento da recuperacion das materias pendentes, se for o caso. A
derradeira destas tres sesidns poderd coincidir coa avaliacién final do periodo ordinario.
Haber3d, asi mesmo, unha sesién de avaliacion logo da realizacion das probas extraordinarias.
As avaliacions finais ordinaria e extraordinaria realizaranse nas datas que se determinen na
norma que estableza o calendario escolar para cada curso.

6. No segundo curso de bacharelato, no periodo abranguido desde a realizacion da avaliacién
final ordinaria ata as datas de celebracion das probas extraordinarias, o centro educativo
organizara a imparticion das clases co fin de preparar o alumnado para a realizacién da
avaliacién de acceso a universidade e das probas extraordinarias.

No primeiro curso de bacharelato, o periodo abranguido desde a realizacién da avaliacion
final ordinaria ata o remate do periodo lectivo dedicarase & preparacion e 4 realizacion das
probas extraordinarias, e a actividades de apoio, reforzo, recuperacién, ampliacién e titoria.

Este documento es de caracter informativo y no tiene valor juridico. Esta elaborado Gnicamente a partir de las normas publicadas en Lex.gal.
Consulte la informacién contenida al respeto en la seccion de preguntas frecuentes.

7. Os resultados da avaliacion das materias expresaranse mediante cualificacions numéricas
de cero a dez sen decimais e consideraranse negativas as cualificacidns inferiores a cinco.
Cando o alumnado non se presente as probas extraordinarias consignarase non presentado
/a (NP).

8. A persoa titora recollerd en acta, para cada sesion de avaliacion, as decisiéns e os acordos
acadados referidos a cada alumna e alumno, e ao grupo no seu conxunto.

9. As decisiéns adoptadas polo equipo docente iran referidas & promocién e a titulaciéon do
alumnado, as medidas de atencion & diversidade e a todas as que incidan no proceso
educativo do alumnado. De non existir unanimidade no equipo docente, a toma de decisions
requirird o acordo favorable da maioria simple dos seus membros.

Artigo 14. Promocidn

1. Ao finalizar o primeiro curso da etapa e como consecuencia do proceso de avaliacion, o
equipo docente de cada alumna ou alumno adoptara a decisiéon sobre a siia promocién ao
segundo curso.

2. As alumnas e os alumnos acadaran a promocion de primeiro a segundo de bacharelato
cando superen as materias cursadas ou tefian avaliacion negativa en dias materias como
maximo.

Para os efectos deste punto, s6 se computaran as materias que como minimo a alumna ou o
alumno deben cursar en cada un dos bloques. No bloque de materias de libre configuracién
autondédmica sé se computard Lingua Galega e Literatura, con independencia de que as
alumnas e os alumnos poidan cursar mais materias do devandito bloque.

3. O alumnado que acade a promocién ao segundo curso con materias pendentes debera
matricularse delas e cursalas ao longo do curso. Os centros educativos organizaran as
consecuentes actividades de seguimento, recuperacion e avaliacién das materias pendentes
tendo en conta que a avaliacidon destas materias tera que ser anterior a das materias de
segundo curso.

4. As alumnas e os alumnos do primeiro curso de bacharelato que non cumpran as
condicidns de promocién establecidas deberan matricularse de todas as materias e repetir o
curso na sua totalidade.

5. A superacion das materias de segundo curso que se indican no anexo VI do Decreto 86
/2015, do 25 de xufio, estard condicionada & superacion das correspondentes materias de
primeiro curso indicadas no devandito anexo, por implicar continuidade.

Non obstante, o alumnado podera matricularse de materias troncais de opcién ou
especificas de segundo curso sen cursar a correspondente materia de primeiro curso,
sempre que o profesorado que a imparta considere que a alumna ou o alumno relne as
condiciéns necesarias para poder seguir con aproveitamento a materia de segundo. En caso

Este documento es de caracter informativo y no tiene valor juridico. Esta elaborado Gnicamente a partir de las normas publicadas en Lex.gal.

contrario, deberd cursar a materia de primeiro curso, que tera a consideracién de materia
pendente, ainda que non sera computable para os efectos de modificar as condiciéns en que
acadou a promocion a segundo.

6. As alumnas e os alumnos que ao termo do segundo curso tivesen avaliacidn negativa
nalgunhas materias poderan matricularse delas sen necesidade de cursar de novo as
materias superadas ou poderan optar, asi mesmo, por repetir o curso completo. Neste
ultimo caso, non se manteran as cualificacions das materias do devandito curso que a
alumna ou o alumno tivera superado previamente.

Artigo 15. Titulo de bacharel

1. O titulo de bacharel acredita o logro dos obxectivos establecidos para a etapa e a
adquisicion das competencias correspondentes.

2. Para obter o titulo de bacharel cumprira a avaliacién positiva en todas as materias dos
dous cursos de bacharelato.

3. Excepcionalmente, o equipo docente podera decidir a obtencién do titulo de bacharel por
unha alumna ou un alumno que superase todas as materias agas unha, sempre que se
cumpran ademais todas as condicions seguintes:

a) Que o equipo docente considere que a alumna ou o alumno alcanzou as competencias e os
obxectivos vinculados a ese titulo.

b) Que non se produciu unha inasistencia continuada e non xustificada por parte da alumna
ou do alumno na materia.

c) Que a alumna ou o alumno se presentou as probas e realizou as actividades necesarias
para a sua avaliacion, incluidas as da convocatoria extraordinaria.

d) Que a media aritmética das cualificaciéns obtidas en todas as materias da etapa cursadas
que como minimo se requiran para a obtencidn do titulo pola modalidade pola que se
remata sexa igual ou superior a cinco. Neste caso, para os efectos do calculo considerarase a
nota numérica obtida na materia non superada.

4. O titulo de bacharel sera unico e expedirase con expresiéon da modalidade cursada e da
nota media obtida, que se obtera calculando a media aritmética das cualificacions de todas
as materias cursadas, expresada nunha escala de 0 a 10 con dous decimais, redondeada a
centésima.

5. Para os efectos do cdlculo da nota media para o alumnado que cambia de modalidade ou
de materia en segundo curso, s6 se teran en conta as cualificacidns das materias cursadas
que como minimo se requiran para a obtencion do titulo pola modalidade pola que se
remata.

Artigo 16. Obtencién do titulo de bacharel desde outras ensinanzas
Este documento es de caracter informativo y no tiene valor juridico. Esta elaborado Unicamente a partir de las normas publicadas en Lex.gal.

1. O alumnado que tefia o titulo de técnica ou técnico en formacion profesional podera obter
o titulo de bacharel pola superacién das seguintes materias:

a) Filosofia.

b) Historia de Espafia.

c) Lingua Castela e Literatura l e ll.
d) Lingua Galega e Literatural e ll.
e) Primeira Lingua Estranxeira | e Il.

2. Ademais das citadas no punto anterior, cumprira que este alumnado tefia superadas as
seguintes materias, en funcion da modalidade do titulo que desexe obter:

Modalidade de Ciencias: Matematicas | e Il.

Modalidade de Humanidades e Ciencias Sociais:

- Para o itinerario de Humanidades, Latin | e Il.

- Para o itinerario de Ciencias Sociais, Matematicas aplicadas as Ciencias Sociais | e Il.
Modalidade de Artes: Fundamentos da Arte | e Il

3. Tamén podera obter o titulo de bacharel na modalidade de Artes o alumnado que tefia o
titulo de técnica ou técnico en Artes Plasticas e Desefio, e o alumnado que superara as
ensinanzas profesionais de Musica ou de Danza, e supere as materias establecidas no punto

1 deste artigo, e as correspondentes 4 citada modalidade conforme o punto 2.

4. A nota que figurard no titulo de bacharel deste alumnado deducirase da seguinte
ponderacion:

a) O 60 % da media das cualificaciéns obtidas nas materias cursadas en bacharelato. Para
estes efectos, s6 se terdn en conta as cualificacidns das materias cursadas a que se refiren
os puntos 1 e 2 deste artigo, que como minimo se requiran para a obtencién do titulo pola
modalidade pola que se remata.

b) O 40 % da nota media obtida nas ensinanzas mediante as que se accede a obtencién do
titulo, calculada conforme o establecido nos seus respectivos reais decretos de ordenacion.

Artigo 17. Obtencién do titulo de bacharel polo réxime de persoas adultas

Este documento es de caracter informativo y no tiene valor juridico. Esta elaborado Gnicamente a partir de las normas publicadas en Lex.gal.
Consulte la informacién contenida al respeto en la seccion de preguntas frecuentes.

1. As alumnas e os alumnos que cursen o bacharelato polo réxime para persoas adultas
obterdn o titulo sempre que obtivesen avaliacidon positiva en todas as materias dos dous
cursos de bacharelato, ou en todas as materias agds unha. Neste ultimo caso, deberanse
reunir as condiciéns seguintes:

a) Que o equipo docente considere que a alumna ou o alumno alcanzou as competencias e os
obxectivos vinculados a ese titulo.

b) Que non se produciu un abandono da materia por parte da alumna ou do alumno,
conforme os criterios establecidos por parte dos centros no marco do disposto pola
conselleria con competencias en materia de educacion.

c) Que a alumna ou o alumno se presentou a todas as probas e realizou todas as actividades
necesarias para a sua avaliacion, incluidas as da convocatoria extraordinaria.

d) Que a media aritmética das cualificaciéns obtidas en todas as materias da etapa sexa
igual ou superior a cinco.

2. Asi mesmo, o alumnado que curse estas ensinanzas e se atope en posesion dalgun dos
titulos a que se refire o artigo 16 desta orde podera obter o titulo de bacharel mediante o
procedemento previsto no citado artigo.

Artigo 18. Matricula de honra

1. O alumnado que, logo da avaliacién final ordinaria do segundo curso, obtivese unha nota
media do segundo curso igual ou superior a nove puntos poderd recibir a mencién de
matricula de honra. A devandita mencién podera concederse, como maximo, a un nimero de
alumnas ou alumnos igual ao enteiro mais préximo ao 5 % do total de alumnado matriculado
no centro docente no segundo curso.

En todo caso, cando no centro docente o total de alumnado matriculado no segundo curso
de bacharelato sexa inferior a vinte, poderd concederse unha distincién de matricula de
honra.

2. A obtencién da menciéon de matricula de honra serd consignada nos documentos de
avaliacién da alumna ou do alumno.

3. Os criterios para a concesion das mencidons de matricula de honra ao alumnado seran
previamente acordados e establecidos na concrecidn curricular do centro, e deben ser
obxectivos e publicos.

Disposicién adicional primeira. Programas de mellora da aprendizaxe e do rendemento

Este documento es de caracter informativo y no tiene valor juridico. Esta elaborado Gnicamente a partir de las normas publicadas en Lex.gal.

1. A avaliacién do alumnado nos ambitos que conforman o programa de mellora da
aprendizaxe e do rendemento terd como referente fundamental as competencias e os
obxectivos da educacién secundaria obrigatoria, asi como os criterios de avaliacién e, de ser
0 caso, os estandares de aprendizaxe avaliables das materias que conforman os ambitos.
Esta avaliacion sera continua e diferenciada, sequndo os ambitos do programa e as materias.

2. O alumnado que curse no 2021-2022 o terceiro curso de educacién secundaria obrigatoria
nun programa de mellora da aprendizaxe e do rendemento acadara a promocioén ao cuarto
curso se cumpre as condicidons de promocion que se establecen no artigo 8 desta orde para a
educacién secundaria obrigatoria.

3. O alumnado que no 2021-2022 cursase o segundo curso de educacion secundaria
obrigatoria nun programa de mellora da aprendizaxe e do rendemento podera incorporarse
de xeito automatico ao primeiro curso dun programa de diversificacién curricular no curso
2022-2023. Asi mesmo, poderao facer quen finalizase o terceiro curso de educacién
secundaria obrigatoria nun programa de mellora da aprendizaxe e do rendemento e non
estea en condiciéns de acadar a promocién a cuarto curso, sempre que a incorporacién ao
programa lle permita obter o titulo dentro dos limites de idade establecidos no artigo 4.2 da
Lei orgdanica 2/2006, do 3 de maio, de educacion, tendo en conta asi mesmo a prolongacion
excepcional da permanencia na etapa que prevé a propia lei no artigo 28.5.

4. O equipo docente podera propor que, para o curso 2022-2023, se incorporen ao primeiro
curso dun programa de mellora de aprendizaxe e do rendemento as alumnas e os alumnos
que finalicen o primeiro curso de educacién secundaria obrigatoria no curso 20212022 e que,
repetindo algunha vez con anterioridade, non estean en condicions de acadar a promocién a
segundo, se se estima que esta medida pode resultar conveniente para o seu progreso
educativo. No curso 2023-2024 este alumnado poderd incorporarse de xeito automatico ao
primeiro curso dun programa de diversificacidn curricular.

Disposicién adicional segunda. Programas de diversificacion curricular

1. A incorporacion aos programas de diversificacion curricular rexerase polo establecido no
artigo 61 da Orde do 8 de setembro de 2021, pola que se desenvolve o Decreto 229/2011, do 7
de decembro, polo que se regula a atencidn a diversidade do alumnado dos centros docentes
da Comunidade Auténoma de Galicia nos que se imparten as ensinanzas establecidas na Lei
organica 2/2006, do 3 de maio, de educacién.

2. Ademais do anterior, tamén se poderd incorporar aos programas de diversificacion
curricular o alumnado que curse a educacién secundaria obrigatoria nun programa de
mellora da aprendizaxe e do rendemento durante os cursos 2021-2022 e 2022-2023, nos
termos que se recollen nos puntos 3 e 4 da disposicién adicional primeira desta orde.

Disposicién adicional terceira. Supervisién do proceso de avaliacién

Correspondelle ao Servizo Territorial de Inspeccion Educativa asesorar e supervisar os
procesos de avaliacidon que desenvolvan os centros docentes.

Disposicién transitoria primeira. Obtenciéon do titulo de bacharel nas modalidades de
Ciencias ou de Humanidades e Ciencias Sociais desde as ensinanzas profesionais de Muisica
ou de Danza

Ata a implantacién das modificacions introducidas pola Lei organica 3/2020, do 29 de
decembro, no curriculo, na organizacién e nos obxectivos das ensinanzas de bacharelato, o
alumnado en posesién dun titulo profesional de Musica ou de Danza que no curso 20202021
cursase primeiro curso de bacharelato por unha modalidade diferente a Artes e superase
polo menos a materia de primeiro curso correspondente & devandita modalidade, conforme
o establecido no artigo 16 desta orde, podera obter o titulo de bacharel mediante a
superacion das restantes materias que, sequndo o citado artigo, correspondan 4 modalidade
elixida.

Disposicién transitoria segunda. Obtencién do titulo de bacharel co titulo de técnico
superior de formacién profesional

Ata a implantacién das modificacidns introducidas pola Lei orgdnica 3/2020, do 29 de
decembro, no curriculo, na organizacién e nos obxectivos das ensinanzas de bacharelato, o
alumnado en posesion dun titulo de técnica ou técnico superior de formacion profesional
que no curso 2020-2021 cursase e superase polo menos duas das materias de primeiro curso
de bacharelato que figuran no artigo 16 desta orde, poderd obter o titulo de bacharel na
modalidade elixida mediante a superacién das restantes materias que, segundo o citado
artigo, correspondan a modalidade de que se trate.

Disposicién transitoria terceira. Documentos de avaliacién

Ata a implantacién das modificaciéns introducidas pola Lei orgdnica 3/2020, do 29 de
decembro, no curriculo, na organizacién e nos obxectivos das ensinanzas de educacién
primaria, de educacién secundaria obrigatoria e de bacharelato, os documentos oficiais de
avaliacién, asi como o procedemento de expresion dos resultados de avaliacién axustaranse
ao previsto, para a educacién primaria, no artigo 14 do Decreto 105/2014, do 4 de setembro,
polo que se establece o curriculo da educacién primaria na Comunidade Auténoma de
Galicia, e para a educacion secundaria obrigatoria e o bacharelato, na disposicion adicional
quinta do Decreto 86/2015, do 25 de xufio, polo que se establece o curriculo da educacién
secundaria obrigatoria e do bacharelato na Comunidade Auténoma de Galicia, ainda que se
teran en conta as condicions que se establecen a sequir:

a) As actas de avaliacién dos diferentes cursos de educacion primaria e secundaria
obrigatoria pecharanse ao termo do periodo lectivo ordinario. As actas de bacharelato
pecharanse ao final do periodo lectivo despois da convocatoria ordinaria, e logo da
convocatoria extraordinaria.

b) Igualmente, no historial académico de educacién primaria e educacién secundaria
obrigatoria consignaranse os resultados da avaliacién que terd lugar ao finalizar o curso, sen
distincion de convocatorias.

c) As seguintes medidas curriculares e organizativas aplicadas reflectiranse nos documentos
oficiais de avaliacién do alumnado, respectivamente, coas seguintes iniciais:

— RE: reforzo educativo.

— ACS: adaptacién curricular.

- EC: enriquecemento curricular.

— AF: agrupamento flexible.

Disposicion transitoria cuarta. Adaptacion da concrecidn curricular do centro

1. Os centros docentes disporan dun prazo de 2 meses para adaptar a sua concrecién
curricular para adecuala aos cambios normativos na avaliacién, na promocién e na titulacion.

2. Co fin de garantir o dereito do alumnado a que o seu rendemento se valore consonte
criterios de plena obxectividade, os centros docentes adoptaran as medidas precisas para
facer publicos e comunicar as familias os criterios de promocién e, de ser o caso, os criterios
de titulacion que resultaran de aplicacion no curso 2021-2022.

Disposicién derrogatoria Unica. Derrogacién normativa

1. Derréganse os artigos 2, 3 e 6 da Orde do 9 de xufio de 2016 pola que se regula a
avaliacion e a promocién do alumnado que cursa educacidon primaria na Comunidade
Auténoma de Galicia.

2. Derrdganse os artigos 2, 5, 6 e 7, e os puntos 4, 5, 6, 7, 8 e 10 do artigo 4 da Orde do 21 de
decembro de 2007 pola que se regula a avaliaciéon na educacién secundaria obrigatoria na
Comunidade Auténoma de Galicia.

3. Derrdéganse os artigos 7, 9, 10 e 12 da Orde do 24 de xufio de 2008 pola que se desenvolve
a organizacién e o curriculo das ensinanzas de bacharelato na Comunidade Auténoma de
Galicia.

4. Derrdgase o artigo 10 da Orde do 5 de maio de 2011 pola que se regulan determinados
aspectos relativos ao desenvolvemento do bacharelato e se complementa a normativa sobre
esta etapa.

5. Derroganse todas as disposicions de igual ou inferior rango que se opofian ao disposto
nesta orde.

Disposicién derradeira primeira. Modificacion da Orde do 19 de maio de 2021 pola que se
aproba o calendario escolar para o curso 2021/22 nos centros docentes sostidos con fondos
publicos na Comunidade Auténoma de Galicia

Modificanse os seguintes artigos da Orde do 19 de maio de 2021 pola que se aproba o
calendario escolar para o curso 2021/22 nos centros docentes sostidos con fondos publicos
na Comunidade Auténoma de Galicia, que quedan redactados como segue:

Un. Os puntos 2 e 3 do artigo 10 quedan redactados como segue:

«2. A sesion de avaliacién final ordinaria do alumnado do primeiro curso do bacharelato, a
sesién da avaliacion final de moddulos do alumnado do primeiro curso dos ciclos da
formacién profesional bdsica, asi como a sesién da terceira avaliacion parcial do alumnado
da educacién secundaria obrigatoria deberan realizarse a partir do dia 6 de xufio de 2022.

3. Deberdan realizarse a partir do dia 23 de xufio de 2022 as sesiéns de avaliacion final
extraordinaria do alumnado do bacharelato e do primeiro curso dos ciclos da formacién
profesional bdsica, a sesion de avaliacién final do alumnado da educacion secundaria
obrigatoria, as sesidns da avaliacién final de ciclo do segundo curso dos ciclos da formacién
profesional bdsica, e as sesidéns da avaliacion final de mddulos do alumnado dos ciclos
formativos de formacion profesional».

Dous. O punto 2 do artigo 11 queda redactado como segue:

«2. As probas finais da convocatoria extraordinaria para o bacharelato e o primeiro curso da
formacion profesional basica realizaranse entre 0 20 e 0 22 de xufio de 2022».

Disposicién derradeira segunda. Desenvolvemento normativo

Autorizase a Secretaria Xeral de Educacion e Formacion Profesional para ditar as
disposicidns que sexan necesarias para a aplicacién e o desenvolvemento desta orde.

Disposicién derradeira terceira. Entrada en vigor

Esta orde entrara en vigor o dia seguinte ao da sta publicacién no Diario Oficial de Galicia. O
seu contido sera de aplicacion a partir do curso escolar 2021-22.

Santiago de Compostela, 25 de xaneiro de 2022

Roman Rodriguez Gonzalez

Este documento es de caracter informativo y no tiene valor juridico. Esta elaborado Gnicamente a partir de las normas publicadas en Lex.gal.
Consulte la informacién contenida al respeto en la seccion de preguntas frecuentes.

